
lll. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 3 de xullo de 2018, da Direccion Xeral de Educacion, Formacién
Profesional e Innovacién Educativa, pola que se ditan instrucions para o apoio
a creacion e ao funcionamento das escolas de nais e pais reguladas pola Lei
4/2011, do 30 de xunio, de convivencia e participaciéon da comunidade educativa.

A Lei 4/2011, do 30 de xuio, de convivencia e participacion da comunidade educativa,
establece na sua disposicion adicional sétima que a Administracion educativa impulsara
nos centros educativos a creacion de escolas de nais e pais, contando cos recursos hu-
manos dos departamentos de orientacion e dos centros de formacién, para fomentar a
participacion das familias no proceso educativo e mellorar a convivencia.

O Decreto 8/2015, do 8 de xaneiro, que desenvolve a Lei 4/2011, establece no seu arti-
go 27 que cando asi se determine no plan de convivencia de cada centro e cos requisitos
que se establezan naquel documento, poderan crearse as escolas de nais e pais para pro-
por iniciativas tendentes a previr e resolver conflitos de convivencia, mellorar a convivencia
e fomentar o respecto mutuo e a tolerancia no centro educativo. As referidas propostas
seran elevadas ao consello escolar de cada centro e seran recollidas na memoria anual da
Comision de Convivencia.

As escolas de nais e pais, como recurso e espazo facilitador da participacion das fa-
milias, representan unha oportunidade para a mellora da calidade na relacion familias-
escolas, que constitie un piar fundamental para calquera sistema educativo que aspire
a calidade e que sexa inclusivo e de excelencia. En consecuencia, no desefo das lifias
estratéxicas do sistema educativo en Galicia tense en conta a perspectiva da participa-
cion das familias. Neste sentido, inciativas da Administracion educativa desenvolvidas
a través dos programas vinculados a educacién dixital, ao plurilingliismo ou & inclusion
contan coa implementacion, por impulso institucional, ben de novas escolas de nais e pais
ou ben de programas que se van desenvolver nas xa existentes, para vehiculizar e faci-
litar a participacién e o dialogo, a informacién, a formacién e a implicacién nos proxectos
educativos.

Co obxecto de promover a creacién e o efectivo funcionamento das escolas de nais e
pais previstas na lexislacién vixente e nas iniciativas vinculadas a programas educativos
institucionais, como modo de garantir a convivencia pacifica e a participacion das nais,
dos pais e dos representantes legais, como integrantes de pleno dereito da comunidade

XUNTA
DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




@
2
s}
x
[5)
1S
>
[S)
°
%
Y
k]
£
©
)
%
N
N
(8]
@
=)
£
©
°
>
a
N
O]
o]
Q
L
>
@)

DOG Diario Oficial de Galicia

DOG Num. 150 Martes, 7 de agosto de 2018 Pax. 36530

educativa, na vida do centro, é necesario marcar as directrices de actuacion que definiran
o seu funcionamento e o0 apoio que recibiran por parte dos centros da Rede de formacion
permanente do profesorado.

Para tal fin, e de acordo co anteriormente exposto, como director xeral,
DISPONO:
Primeiro. Obxecto

Esta resolucién ten por obxecto establecer directrices para a creaciéon e funcionamento
das escolas de nais e pais previstas na Lei 4/2011 e no Decreto 8/2015 que a desenvolve,
asi como determinar os apoios que poderan recibir por parte dos centros da Rede de for-
macion permanente do profesorado.

Segundo. Concepto e ambito

As escolas de nais e pais creadas ao abeiro da Lei 4/2011 e reguladas nesta resolu-
cion concibense como un espazo de dialogo, formacién e informacion, tanto por parte de
persoal experto como de formacion entre iguais, € mais como un espazo de reflexion da
comunidade educativa en xeral e, nomeadamente, das nais, dos pais e dos/as titores/as
legais do alumnado do centro, polo que non teran natureza xuridica independente da do
propio centro ao que estan adscritas.

Terceiro. Apoio a creacion

1. De acordo co previsto nos artigos 13 e 27 do Decreto 8/2015, todos aqueles centros
que asi o decidan poderan crear escolas de nais e pais, para o que contaran co apoio dos
centros de formacion e recursos no marco dun plan de formacién permanente do profeso-
rado en centros educativos.

2. A Administracién educativa podera establecer de oficio escolas de nais e pais vincu-
ladas a implantacién nos centros de programas educativos de formacion ou innovacion.

Cuarto. Escolas de nais e pais creadas por iniciativa dos centros educativos

Os centros educativos poderan crear, de acordo co seu plan de convivencia, escolas de
nais e pais. As normas especificas do seu funcionamento recolleranse no plan de convi-
vencia do centro e o seu fin prioritario sera propor iniciativas tendentes a previr e resolver

conflitos de convivencia, mellorar a convivencia e fomentar o respecto mutuo e a tolerancia
no centro educativo. As referidas propostas seran elevadas ao consello escolar de cada
centro e seran recollidas na memoria anual da Comisién de Convivencia.

Ademais, poderan realizar outras actividades de formacién e reflexion orientadas ao
coflecemento e apoio aos programas educativos e de innovacion que se desenvolvan no
centro, como modo de mellorar a sua eficacia e avanzar cara & mellora continua da calida-
de educativa nos centros.

Quinto. Escolas de nais e pais creadas no marco de proxectos de formacién ou inno-
vacion

1. AAdministracion educativa podera establecer na convocatoria de programas educati-
vos a necesidade de contar cunha escola de nais e pais nos centros beneficiarios.

2. Con caracter xeral estas escolas de nais e pais estaran vinculadas a un plan de for-
macién permanente do profesorado.

3. O seu obxectivo principal serd mellorar a convivencia e a participacion no marco do
programa ou programas educativos en cuestion, favorecendo o coflecemento e a colabora-
cion por parte das familias na sta implantacion e no seu desenvolvemento. Pola sua natu-
reza, vinculada a un proxecto concreto, non sera necesario incluilas no plan de convivencia
do centro e funcionaran no marco estrito do Plan de formacion permanente do profesorado.

4. Se, unha vez creadas o centro considera de utilidade a sua implicacion noutros proce-
sos de mellora da convivencia mais ala dos procesos formativos previstos neste apartado,
debera proceder de acordo co establecido no artigo 4 desta resolucion.

Sexto. Autorizacién de actividades

As actividades formativas de escola de nais e pais poderan solicitarse ao longo de todo
0 curso aos centros de formacion e recursos correspondentes, e estaran suxeitas a sua
aprobacién con base en requisitos de organizacién, de calidade e orzamentarios.

Sétimo. Réxime econdémico e de certificacions

1. As actividades formativas que o centro desenvolva no marco das escolas de nais e
pais enmarcaranse econdémica e organizativamente no Plan de formacion permanente do
profesorado do centro.

2. Cando o profesorado do centro participe nas actividades da escola de nais e pais do
seu propio centro, podera certificar como asistente cando a actividade de escola de nais e
pais sexa coincidente con algunha das actividades para profesorado do Plan de formacion
permanente do profesorado en centros educativos; ou como persoa relatora, de ser o caso,
segundo proceda. En ningun caso podera recibir compensacion econdmica pola sua parti-
cipacidon como relator en actividades do seu propio centro.

Oitavo. Seguimento

A inspeccion educativa e os centros de formacién e recursos faran o seguimento das
actividades formativas no marco do Plan de formacion permanente do profesorado.

O centro educativo e, en ultima instancia a inspeccién educativa, faran o seguimento
das actividades de mellora da convivencia realizadas segundo o previsto no artigo 4 desta
resolucion mediante a memoria anual da Comision de Convivencia.

Disposicion derradeira

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 3 de xullo de 2018

Manuel Corredoira Lopez
Director xeral de Educacién, Formaciéon Profesional e Innovacién Educativa

